
SESIÓN ORDINARIA DA XUNTA DE GOBERNO LOCAL DO DIA 31 DE AGOSTO DE 2015

No despacho de Alcaldía do Concello de Cambre, ás nove horas e trinta minutos do día trinta e un 
de agosto de dous mil quince, baixo a presidencia do señor alcalde don Oscar A. García Patiño, 
reúnese a Xunta de Goberno Local, co fin de realizar a sesión ordinaria convocada para o efecto.

Asisten  os  concelleiros  que  a  continuación  se  relacionan,  segundo  nomeamento  efectuado 
mediante Resolución da Alcaldía número 1108 de data 23 de de xuño de 2015: don Augusto Rey 
Moreno, don Juan González Leirós, don Jesús Bao Bouzas, dona Elisa Pestonit Barreiros, don 
Juan  Evaristo  Rodríguez  Vázquez,  don Ramón Boga Moscoso e  dona María  Dolores  Blanca 
García Fernández.

Intervén, como secretaria accidental, dona Verónica Maria Otero López.

Aberto  o  acto  pola  presidencia,  examinaronse  os  asuntos  incluídos  na  orde  do  día  da 
convocatoria.

1º.-Aprobación, se procede, do borrador da acta da sesión ordinaria de data 24 de agosto 
de 2015

O señor presidente pregunta aos asistentes se desexan formular algunha observación ao borrador 
da acta correspondente á sesión ordinaria da Xunta de Goberno Local de data 24 de agosto de 
2015 e,  ao non se formular,  a Xunta de Goberno Local,  por unanimidade dos sete membros 
presentes que asistiron á citada sesión (non asistiu don Óscar A. Garcia Patiño), aprobou o citado 
borrador.

2º.- Boletíns e correspondencia

- Orde do 7 de agosto de 2015, da Consellería de Medio Ambiente, Territorio e Infraestruturas,  
pola que se establecen as bases reguladoras das subvencións do programa do Bono de Alugueiro 
Social do Plan rehaVita: Plan galego de rehabilitación, alugamento e mellora de acceso á vivenda 
2015-2020,  e  se  procede  á  súa  convocatoria  para  o  ano 2015 con  financiamento  plurianual. 
(Diario Oficial de Galicia número 164, do 28 de agosto de 2015).

- Lei 8/2015, do 7 de agosto, de reforma da Lei 6/1985, do 24 de xuño, do Consello de Contas, e 
do texto refundido da Lei de réxime financeiro e orzamentario de Galicia, aprobado polo Decreto 
lexislativo 1/1999, do 7 de outubro, para a prevención da corrupción. (Diario Oficial de Galicia 
número 164, do 28 de agosto de 2015).

-  Resolución do 27 de agosto  de 2015,  da Secretaría Xeral  da Igualdade,  Vicepresidencia  e 
Consellería de Presidencia, Administracións Públicas e Xustiza, pola que se amplía a dotación 
orzamentaria  da Resolución do 25 de  marzo de  2015 pola  que  se regulan  as  bases para  a 
concesión das axudas periódicas de apoio a mulleres que sofren violencia de xénero e se procede 
á súa convocatoria para o ano 2015. (Diario Oficial de Galicia número 164, do 28 de agosto de 
2015).

- Orde do 18 de agosto de 2015, da Consellería de Traballo e Benestar, pola que se establecen as 
bases reguladoras dos programas de incentivos ao autoemprego colectivo das persoas mozas 
inscritas no Sistema Nacional de Garantía Xuvenil, con cargo ao Programa operativo de emprego 
xuvenil, e se procede á súa convocatoria para o ano 2015. (Diario Oficial de Galicia número 163, 
do 27 de agosto de 2015).

-  Resolución  do  3  de  agosto  de  2015,  da  Dirección  Xeral  de  Emerxencias  e  Interior, 
Vicepresidencia e Consellería de Presidencia, Administracións Públicas e Xustiza, pola que se fan 
públicas as axudas concedidas ao abeiro da Orde do 1 de abril de 2015 pola que se establecen as 
bases reguladoras para a concesión, en réxime de concorrencia competitiva, de subvencións ás 
agrupacións de persoal voluntario de protección civil de concellos de menos de 50.000 habitantes, 
mancomunidades ou agrupación de concellos. Figura a AVPC do Concello de Cambre, cunha 
subvención por importe de 1.926,35 euros. (Diario Oficial de Galicia número 161, do 25 de agosto 
de 2015).

3º.- Informe das resolucións ditadas pola alcaldía e polos concelleiros delegados da área 
dende a anterior Xunta de Goberno Local

Os presentes danse por enterados das resolucións da alcaldía e concellerías delegadas de área 
ditadas dende o día 21 ao 27 de agosto do ano que andamos, que comeza coa resolución do 
concelleiro delegado da área de Urbanismo e Medio Ambiente número 1476/2015 e remata coa 
resolución do concelleiro delegado da área de Urbanismo e Medio Ambiente número 1512/2015.

4º.- Informes doutros asuntos de área

Informes da alcaldía

Don Óscar A. García Patiño dá conta dos seguintes asuntos:

- A finais da primeira quincena de agosto, a Policía Local realizou unha revisión das terrazas dos 
establecementos hostaleiros e entre os días 20 e 21 realizou 13 informes -  denuncia, facéndose 
constar en dez deles que nin sequera presentaran a solicitude para a súa instalación.

-  Reuniuse  con  varios  departamentos  do  concello  co  obxecto  de  centralizar  na  Axencia  de 
Desenvolvemento Local a xestión de todos os cursos que se liciten, co fin de evitar duplicidades. 
Engade que cada departamento elaborará os seus pregos, dos que se dará traslado á ADL, quen 
os remitirá ao departamento de contratación.

Informes do concelleiro delegado da área de Economía, Facenda, Obras e Servizos

Don Augusto Rey Moreno dá conta dos seguintes asuntos:

-  Escrito  da  Comunidade  de  Propietarios  da  rúa  Río  Valiña,  número  4,  A  Barcala,  Cambre, 
rexistrado de entrada o día 27 do mes que andamos, co número 0/7412, no que expón o problema 
existente nas vivendas do portal  que dan á praza 1 de Maio da citada urbanización,  na que 
reciben golpes dos balóns nas ventás da vivenda e ameazas verbais, solicitando que se adopten 
as medidas oportunas para solucionar este problema. Di que se está a estudar unha solución para 
este problema.

- Por resolución 1502/2015 do 25 de agosto de 2015, do concelleiro-delegado de  Economía, 
Facenda, Obras e Servizos, se declara a renuncia do Concello de Cambre á celebración do con-

trato  consistente no mantemento e comunicación on-line da plataforma web “Ti Fas Cambre” e 
dos  seus  contornos  web  2.0,  para  cuxa  adxudicación  incoouse  o  expediente  nº 
2015/C004/000002,  esto por razóns de interese público consistentes no logro dunha mellora na 
promoción do uso das tecnoloxías da información, toda vez que coa nova Corporación se produce 
un cambio no plantexamento dos soportes web, orientado á posta en funcionamento dunha guía 
empresarial, dedicada  non só a  recoller información sobre as empresas de Cambre, senón a 
convertilos nunca ferramenta interactiva de xeolocalización, relación cos clientes, etc. , que resulta 
incompatible coa plataforma empresarial “Tifascambre”, xa que a primeira englobaría á segunda, 
mellorándoa coa incorporación de máis funcionalidades tecnolóxicas que as actuales. Tamén se 
acorda, na mesma resolución, devolver as garantías  depositadas e outorgar aos  licitadores ofer-
tantes admitidos no presente procedemento, un prazo de dez días para que acheguen a docu-
mentación xustificativa dos gastos reais e efectivos que lles causase a presentación das súas 
ofertas no presente expediente de contratación , esto co fin de poder ser compensados pola Admi-
nistración dos gastos sofridos, de acordo cos principios xerais que rexen a responsabilidade das 
Administracións Públicas

- Por resolución 1503/2015 do 26 de agosto de 2015, do Alcalde en funcións, se acorda  dar por 
retirada  a  oferta  presentada,  no  expediente  de  contratación  mediante  procedemento  aberto 
multicriterio,  para  adxudicación  do  “Servizo  de  actividades  físicas  para  a  saúde  en  centros 
deportivos  privados,  promovidas  polo  Departamento  de  Deportes  do  Concello  Cambre”, 
(Expediente 2015/C004/000005), polo único licitador ofertante, a entidade “Iniciativas Deportivas y 
de  Ocio  de  Cambre,  A.I.E.”,  toda  vez  que  esta  entidade,  proposta  como  adxudicataria  do 
contrato ,  non deu cumprimento en prazo á achega de documentación previa á adxudicación 
establecida na cláusula 15 do prego de cláusulas administrativas e artigo 151 do RDL 3/2011 
(Texto Refundido da Lei dos contratos do sector público). Tamén se acorda, toda vez que no 
presente expediente de contratación,  nº  2015/C004/000005, non se presentou ningunha outra 
oferta, declarar deserto o procedemento, e solicitar do Departamento de Deportes municipal que, 
coa maior brevidade posible, proceda a iniciar os trámites para unha nova licitación, elaborando 
un  novo  prego  de  prescricións  técnicas  que  serva  de  base  para  a  preparación  dun  novo 
expediente de contratación

Informes do concelleiro delegado da área de Urbanismo e Medio Ambiente

Don Juan González Leirós dá conta dos seguintes asuntos:

-  Reuniuse  con  representantes  do  Consorcio  co  fin  de  tratar  o  tema da  gabia  para  pasar  o 
cableado con Movistar.

- Están a reparar a fosa séptica instalada na parte traseira do edificio situado á altura do nº122 da 
carretera Cambre – Temple. 

-  Recibiu a queixa dunha veciña respecto ao bus escolar dun centro privado que,  ao facer o 
cambio de sentido, entorpece o tráfico e provoca atascos, na zona da Estorrentada. Falará coa 
empresa, co colexio e cos pais para tratar de buscar unha solución respecto disto.

- Mantivo unha reunión con veciños de Bribes, que solicitan que se execute a sentenza e se 
derruben uns nichos do cemiteiro parroquial.

- Respecto da cartografía, conseguiuse que a empresa faga o traballo e parece que no prazo dun 
mes estará entregado.

Informes do concelleiro delegado da área de Benestar Social e Educación

Don Jesús Bao Bouzas dá conta dos seguintes asuntos:

- Hoxe ás 13.00 horas a concelleira de Familia, Muller e Igualdade clausurará os campamentos 
urbanos. Catro quincenas ás que asistiron preto de catrocentos nenos e nenas. Destacar unha 
maior afluencia nas quincenas de agosto respecto de anos anteriores.

-  Mañá martes,  día  1  de setembro,  comeza o  prazo de solicitude de bolsas  de estudo para 
material  escolar.  Lembrar  que  nesta  edición  se  triplica  o  prazo  de  solicitude  respecto  de 
convocatorias  anteriores  coa  intención  de  flexibilizar  a  tramitación  e  recopilación  de 
documentación por parte das familias.

- Ao longo da semana pasada, os nosos voluntarios recolleron máis dunha tonelada de froita do 
pazo de Mariñán.  Froita  que foi  directamente  á  despensa municipal  e  que se compartiu  coa 
asociación ADRA situada no Temple, que así mesmo, presta axuda e servizos á cidadanía de 
Cambre.

- Acondicionarase a parcela da reitoral de Pravio, lindeira coa escola infantil, para que os nenos 
poidan  facer  uso  dela  ao  longo  do  curso  escolar  que  se  inicia  nos  vindeiros  días.  A  citada 
actuación obedece a un convenio de colaboración subscrito entre o arcebispado de Santiago de 
Compostela e o Concello de Cambre.

-  Estase  a  ultimar  a  programación  e  planificación  de  actividades  promovidas  dende  o 
departamento de Educación. Por primeira vez, toda esa programación recollerase nun folleto que 
se distribuirá nos centros de educación para que as familias dispoñan de toda a información 
dende o primeiro día e deste modo poidan planificar de acordo coas súas circunstancias familiares 
e/ou profesionais.

Informes do concelleiro delegado da área de Cultura e Tradicións Populares

Don Ramón Boga Moscoso dá conta dos seguintes asuntos:

- En canto ás festas de Cambre, houbo máis xente na sesión vermú que na verbena nocturna. 
Respecto da churrascada, o ano pasado vendéronse setecentas racións e este ano soamente 
catrocentas dez, debido ás inclemencias metereolóxicas.

- O pasado sábado tivo lugar o concerto da banda de música Sementeira no anfiteatro con moito 
éxito. Asistiron preto de catrocentas persoas.

- Este venres comeza o ciclo “Noites de cine” no Graxal e na Barcala, co financiamento da excma. 
Deputación provincial da Coruña.

Informes da concelleira delegada da área de Deportes, Xuventude e Ocupación do Tempo 
Libre

Dona Elisa Barreiros Pestonit dá conta dos seguintes asuntos:

- O mércores 26  mantivo unha reunión no departamento de deportes co Club Ximnasia Tempo. 
Interese por parte do clube en implantarse no Concello de Cambre.

- O mércores 26 mantivo no departamento de deportes unha reunión coa concesionaria da piscina 
municipal, informando da recepción das obras por parte do Concello e Deputación.

- O sábado 29 tivo lugar no campo de fútbol Os Pinares de Brexo Lema a presentación de todas 
as categorías e equipos do clube. Asisten o señor alcalde, o concelleiro de Servizos Sociais don 
Jesús Bao, e a concelleira de deportes don Elisa Barreiros. Asisten ao acto unha estimación de 
400 persoas. 

E non habendo máis asuntos que tratar, remata a sesión sendo as dez horas e vinte minutos, do 
que eu, secretaria accidental, certifico.

O presidente A secretaria accidental

Oscar A. García Patiño Verónica Maria Otero López

